ໂຄງການປ້ອງກັນການຖືກຂັບໄລ່ແລະການຊ່ວຍເຫລືອ
ດ້ານຄ່າເຊົ່າ ປີ 2021: ​ ຂໍ້ມູນຄວາມຈິງ ສຳລັບຜູ້ເຊົ່າ[image: King County Logo]
King County ໄດ້ເລີ່ມຕົ້ນໂຄງການປ້ອງກັນການຖືກຂັບໄລ່ແລະການຊ່ວຍເຫຼືອດ້ານຄ່າເຊົ່າ (EPRAP) ໃນຮອບຕໍ່ໄປ. ເງິນງົບປະມານຈໍານວນ $150 ລ້ານໂດລາຂອງໂຄງການນີ້ ຈະຊ່ວຍປະຊາຊົນຢູ່ໃນ King County ຜູ້ທີ່ມີຄວາມຫຍຸ້ງຍາກທາງດ້ານການເງິນ ເນື່ອງຈາກໂຣກລະບາດໃຫຍ່ COVID-19, ໄດ້ຮັບການຊວ່ຍເຫຼືອ, ໂດຍການ
· ຈ່າຍຄ່າເຊົ່າສຳລັບອາດີດ, ປັດຈຸບັນ ແລະອະນາຄົດ
· ກຳນົດເປົ້າໝາຍການໃຫ້ຄວາມຊ່ວຍເຫລືອໃຫ້ແກ່ປະຊາຊົນທີ່ມີຄວາມສຽ່ງຕໍ່ການຖືກຂັບໄລ່ຫຼືປະສົບກັບບັນຫາຄວາມບໍ່ໝັ້ນຄົງທາງດ້ານທີ່ຢູ່ອາໄສ
ຜູ້ເຊົ່າສາມາດຍື່ນຄຳຂໍສະໝັກສຳລັບໂຄງການ EPRAP ໄດ້ທາງ “ປະຕູຜູ້ເຊົ່າ” ຢູ່ທີ່: https://rent-help.kingcounty.gov. (ເລືອກພາສາຢູ່ໃນເມນູເລື່ອນດ້ານເທິງເບື້ອງຂວາມື) * ເປີດຮັບສະໝັກວັນທີ 17 ເດືອນພຶດສະພາ *
· ຜູ້ເຊົ່າຈະຕອບຄຳຖາມໃນລະບົບ “ປະຕູອິນເຕີເນັດ (portal)” ຂອງ King County ເພື່ອຄັດເລືອກວ່າເຂົາມີສິດໄດ້ຢູ່ໃນໂຄງການນີ້. ຖ້າຜ່ານການຄັດເລືອກການມີສິດ ຜູ້ເຊົ່າຈຶ່ງສາມາດຍື່ນ​ຄຳຂໍສະໝັກໄດ້ເລີຍ.
· ໃນແຕ່ລະອາທິດ King County ຈະສຸ່ມຄັດເລືອກເອົາຜູ້ເຊົ່າບາງຄົນຈາກຈຳນວນຜູ້ສະໝັກທັງຫລາຍ ເພື່ອເຮັດວຽກຮ່ວມກັບອົງການຕ່າງໆໃນການກວດສອບການມີສິດໄດ້ຮັບການຊ່ວຍເຫຼືອດ້ານຄ່າເຊົ່າເຮືອນ.
· King County ຄາດຄະເນວ່າມີຜູ້ເຊົ່າຫຼາຍກວ່າ 20,000 ຄົນທີ່ມີຄວາມຕ້ອງການຄວາມຊ່ວຍເຫຼືອດ້້ານຄ່າເຊົ່າເຮືອນ. ແຕ່ໜ້າເສຍດາຍທີ່ແຫຼ່ງຄວາມຊ່ວຍເຫຼືອມີບໍ່ພໍເພື່ອຊ່ອຍຜູ້ເຊົ່າທຸກຄົນທີ່ມີເງື່ອນໄຂ.
“ປະຕູຜູ້ເຊົ່າ” ມີເປັນພາອັງກິດແລະພາສາສະເປນ. ໂທຫາເບີ  206-477-1331
ເພື່ອເຂົ້າຫາການແປເປັນພາສາອື່ນໆອີກ.  ບັນດາອົງການຈັດຕັ້ງຂອງຊຸມຊົນ ກໍສາມາດສະໜອງໃນການເຂົ້າເຖິງເຕັກໂນໂລຢີແລະການຊ່ວຍເຫຼືອໃນການສະໝັກ ລວມທັງການຊ່ວຍຜູ້ເຊົ່າດ້ວຍຄົນຕໍ່ຄົນຫຼືຊ່ວຍແນະນຳໂດຍຜ່ານທາງ “ປະຕູອິນເຕີເນັດ” (portal).
ມີເຈົ້າຂອງເຮືອນຫຼາຍກວ່າ 3,000 ຄົນໄດ້ເຂົ້າຮ່ວມໃນໂຄງການແລ້ວ!  ສໍາລັບຜູ້ເຊົ່າທີ່ເຈົ້າຂອງເຮືອນໄດ້ຮັບເງິນທຶນໃນໄລຍະການລົງທະບຽນສຳລັບເຈົ້າຂອງເຮືອນນັ້ນຈະບໍ່ຕ້ອງຍື່ນຄຳຂໍສະໝັກໂດຍກົງ ເພາະວ່າເຂົາປອດໄພຈາກການຖືກຂັບໄລ່ອອກຈາກເຮືອນໃນປີ 2021 ຢູ່ແລ້ວ. ຖ້າຫາກທ່ານຍື່ນຄຳຂໍສະໝັກແລະປາກົດວ່າເຈົ້າຂອງເຮືອນຂອງທ່ານໄດ້ຢູ່ໃນໂຄງການແລ້ວ ທ່ານກໍຈະໄດ້ຮັບແຈ້ງໃຫ້ຮູ້.
ການມີສິດໄດ້ຮັບ:
· ຄົວເຮືອນທີ່ມີລາຍໄດ້ບໍ່ເກີນ 50 ເປີເຊັນຂອງລາຍໄດ້ປານກາງຂອງຄົວເຮືອນໃນເຂດດຽວກັນທີ່ມີຈຳນວນຄົນເທົ່າກັນ ຕາມການກຳນົດຂອງພະແນກພັດທະນາທີ່ຢູ່ອາໄສແລະຕົວເມືອງຂອງສະລັດອາເມລິກາ (HUD);
· ຄົນນຶ່ງຫຼືຫຼາຍຄົນໃນຄົວເຮືອນ ມີລາຍໄດ້ທີ່ນ້ອຍລົງ, ເກີດມີຄ່າໃຊ້ຈ່າຍທີ່ສຳຄັນ, ຫຼືມີບັນຫາຂັດສົນທາງດ້ານການເງິນ ອັນເປັນຜົນມາຈາກ COVID-19 ໂດຍທາງກົງຫຼືທາງອ້ອມ, ແລະ
· ຄົນນຶ່ງຫຼືຫຼາຍຄົນໃນຄົວເຮືອນມີຄວາມສ່ຽງຕໍ່ການເປັນຄົນບໍ່ມີທີ່ຢູ່ຫຼືກຳລັງພົບກັບບັນຫາເຮືອນຢູ່ທີ່ບໍ່ໝັ້ນຄົງ.
ການຊ່ວຍເຫຼືອດ້ານຄ່າເຊົ່າໃຫ້ກັບຄອບຄົວທີ່ມີສິດໄດ້ຮັບຈະບໍ່ຊ້ຳກັນກັບທຶນຊ່ວຍເຫຼືອດ້ານຄ່າເຊົ່າອື່ນໆຂອງລັດຖະບານກາງທີ່ໄດ້ໃຫ້ກັບຄົວເຮືອນແລ້ວ. ຄົວເຮືອນທີ່ມີສິດໄດ້ຮັບທີ່ມີບຸກຄົນຜູ້ວ່າງງານເປັນເວລາ 90 ວັນກ່ອນການສະໝັກ ແລະ ຄົວເຮືອນທີ່ມີລາຍໄດ້ຕ່ຳກວ່າ 50% ຂອງລາຍໄດ້ປານກາງໃນເຂດດຽວກັນ ຈະຈັດຢູ່ໃນອັນດັບກ່ອນຄົວເຮືອນອື່ນໆໃນການພິຈາລະນາເພື່ອຮັບການຊ່ວຍເຫຼືອ.
ສຳລັບຂໍ້ມູນເພີ່ມເຕີມ: kingcounty.gov/covid/rent (ພາສາອັງກິດເທົ່ານັ້ນ)

